
AD PERPETUAM REI MEMORIAM

Militantis Ecclesiac gubernacula, quae copiosus in misericordia Deus ad hoc
Nobis, meritis quamvis imparibus, committere voluit, ut tamquam de vertice mon-
tis ad universa christiani orbis loca reflectentes intuitum, quid ad divini cultus
augmentum conferat, quidve animarum saluti quomodolibet conveniat, attentius
prospicere non omittamus, demandata tenentes, novas propterea quandoque Sedes,
novosque instituimus Pastores, aliaque opportuna pracbemus auxilia, ut oves eo-
rum curae conereditae spiritualibus inerementis jugiter proficiant, atque sublimium
Principum id postulantium votis libenter annuimus, quemadmodum omnibus ma-
ture perpensis magis in Domino expedire arbitramur. Nuper siquidem pro parte
charissimi in Christo filii nostri Josephi Portugalliac et Algarbiorum Regis Fi-
delissimi Nobis expositum fuit per dilectum filium Franciscum de Almada et Men-
donga Commendatorem Miliciae Domini Nostri Jesu Christi, ejusdem Josephi Re-
gis apud Nos et hanc Sanctam Sedem Ministrum Plenipotentiarium, quod cum pro-
pter Conimbricensis Dioccesis amplitudinem ac vastitatem, unus idemque Pastor
tam gravi fcrendo oneri impar dignoseatur ; neque totam Dioecesim hane, concredi-
tumque sibi populum, ea, qua par est, diligentia, sollicitudine, et alacritate diri-
gere, atque cognoscere, et suarum ovium spiritualibus necessitatibus praesto esse
minime valeat; hine idem Josephus Rex, pro ejus eximia sane, ac singulari pieta-
te, atque spirituali animarum bono et utilitate, Proveditoriam vulgo nuncupatam,
seu comarcam de Esgueira a dicta Dioceesi Conimbricensi per Nos separari, atque
ex ea unum Episcopatum erigi, oppidumque civitatem nuncupatam de Aveiro
pro residentia novi Episcopi Aveirensis nuncupandi assignari, necnon decem et
novem Parochiales Ecclesiac magni Archidiaconatus de Cea intra limites cjusdem
Dioceesis Conimbricensis existentes, altri Dioecesi Egitaniensi, cui finitimae sunt,
uniri plurimum desiderat: Nobis propterea humiliter supplicari fecit, ut in prae-
missis opportune providere, ct ut infra indulgere de benignitate apostolica digna-
remur. Nos igitur ejusdem Josephi Regis singulare studium, ac procurandae ani-
marum salutis zelum quam maxime in Domino commendantes, piisque ejus votis,
quantum cum eodem Domino possumus, benigne annuere volentes, motu etiam pro-
prio, atque ex certa scientia, et matura deliberatione nostris, deque apostolicae
potestatis plenitudine, ad id accedente consensu ipsius Josephi Regis, necnon ve-
nerabilis Fratris Episcopi Conimbricensis, ac dilectorum filiorum Capituli, et Ca-
nonicorum Keelesiae Cathedralis Conimbricensis hujusmodi consensum supplentes,
memoratam Proveditoriam, sew comarcam de Esgueira, ejusque territorium, cu-
Jjus confines praesentibus pro expressis haberi volumus cum omnibus, et singulis
ccclesiis, monasteriis, capellis, et aliis ecclesiasticis ac piis locis, necnon populo,
incolis, habitatoribus, cacterisque ecclesiasticis, ac saecularibus personis, rebus
quoque, et bouis corumdem in territorio praedicto cxistentibus ab episcopali juris-
dictione, superioritate, subjectione, visitatione, ot correctione, ac potestate ejusdem
nune, et pro tempore existentis Episcopi Conimbricensis prorsus eximimus, et per-
petuo dismembramus ; dictumque oppidum in civitatem Aveirensem nuncupan-



dam erigimus, et civitatem esse, ac futuris temporibus nuncupari debere decerni-
mus, ac unam ex Ecclesiis ibidem existentibus, sive nempe Sancti Michaelis, sive
aliam sub titulo Misericordiae, quam infrascriptus praesentium nostrarum littera-
rum Executor a Nobis deputandus aptiorem ac decentiorem judicaverit pro melio-
ri, ac commodiori divino servitio in ea a futuris Capitularibus praéstando, sub ti-
tulo ejusdem Josephi Regis arbitrio designando, in Cathedralem Ecclesiam cum
omnibus praeeminentiis, et praerogativis Cathedrali Ecclesiae congruentibus, pari-
tor“erigimus, et episcopalis dignitatis honore ac titulo insignimus pro uno Epis-
copo Aveirensi nuncupando, qui ei praeesse valeat, et prodesse, omnibusque in-
signiis episcopalibus, et honoribus Episcopis de jure competentibus uti, frui, et
gaudere possit, et debeat; atque eidem sic erectae Ecclesiae Aveirensi praedictum
oppidum in civitatem, ut praefertur, erectum pro civitate, in qua pro tempore
existens Episcopus residebit in palatio ab eodem Executore designando, et dictam
Proveditoriam, seu comarcam de Esgueira una cum suo territorio a dicta Dioecesi
Conimbricensi, ut praemittitur dismembratam pro ejusdem Ecclesiae Aveirensis
Dioecesi cum omnibus, et singulis Ecclesiis, Vicariis, Paraeciis, Beneficiis, Monas-
teriis, Conventibus, Clero, personis saecularibus, et regularibus in eis respective
existentibus, et commorantibus, motu, scientia, et potestatis plenitudine paribus,
etiam perpetuo concedimus, tribuimus, et assignamus: Necnon eamdem Provedito-
riam, seu comarcam una cum ejus territorio, quae a Dioecesi Conimbricensi, ut
praefertur, dismembrata fuit, Episcopo Aveirensi quoad episcopalem, et Archie-
piscopo Bracharensi quoad metropoliticam jurisdictionem, et superioritatem perpe-
tuo pariter subjicimus, Ecclesiamque ipsam Aveirensem suffraganeam pro tempore
existentis Archiepiscopi Bracharensis esse debere decernimus, et declaramus. Ac
insuper, ut praedicta Ecclesia Aveirensis suum proprium habeat Capitulum, illum
numerum canonicatuum, et dimidiorum canonicatuum, atque capellaniarum sub suis
tamen congruis, et convenientibus, atque a jure approbatis respective denomina-
tionibus, titulis, et invocationibus, quem infra dicendarum rerum applicandarum
fructus, et redditus permissuri sunt, etiam erigimus, et instituimus. Qua de re pro
dote tam dictae Ecclesiae Episcopalis Aveirensis, quam illius Mensae Capitularis,
et fabrica Cathedralis Ecclesiae hujusmodi, tam prioratum, coadjutoriam, et the-
saurieratum, quam beneficia praedictae Eeclesiaec Sancti Michaelis, necnon alias
tres Parochiales Ecclesias cjusdem civitatis Aveirensis, licet quatuor Ecclesiae hu-
Jjusmodi ad Militarem Ordinem#Sancti Benedicti de Avis pertinere dignoscantur,-
postquam per cessum, vel decessumn, aut alias quomodolibet ex persona illas, vel
illa obtinentium vacare contigerit, de ipsius Josephi Regis consensu, eidem Epis-
copatui Aveirensi perpetuo itidem unimus, annectimus, et incorporamus; faculta-
temque praeterea ex decimis illius Archidiaconatus, et Parochialium, nonnullas
portiones ad id congruentes annuatim percipiendi, et constitutioni patrimonii, seu
Mensae Capitularis ejusmodi atque fabricac novae Cathedralis praedictae applican-
di tribuimus, et impertimur. Practerea ipsi Josepho Regi, ejusque successoribus
Portugalliae et Algarbiorum Regibus Fidelissimis regium jus patronatus tam super
nova Cathedrali praedicta Aveirensi, quam super canonicatibus, dimidiis canonica-
tibus et capellaniis, ut praemittitur, erectis etiam pro hac prima vice, et perpetuo re-
servamus, atque concedimus. Necnon etiam tuturo dictae novae Cathedralis Capitulo
plenam, et omnimodam facultatem quaecumque necessaria, et opportuna statuta, or-
dinationes, et decreta, licita tamen, et honesta, ac sacris canonibus, praesertim vero
Concilii Tridentini decretis, et constitutionibus apostolicis nhon contraria conden-
di, ac edendi, ac edita pro temporum, et rerum varietate, ac qualitate mutandi,
limitandi, corrigendi, declarandi, interpretandi, ac in meliorem formam redigendi,
seu alia de novo, ct integre condendi, et edendi tribuimus, et impertimur: Insuper
dignitates in memorata Ecclesia Aveirensi obtinentibus, et Capitulo, atque Cano-
nicis ejusdem Kecclesiae, aliisque Capituli, et Ecclesiae ejusmodi personis, ct Minis-
tris pro tempore existentibus, ut omnibus, ct singulis praeminentiis, praerogativis,
facultatibus, indultis, favoribus, gratiis, et privilegiis, quibus aliarum Cathedra-
lium Ecclesiarum Regni Portugalliac dignitates obtinentes Capitula, et Canonici
fruuntur, potiuntur, et gaudent (exceptis privilegiis titulo oneroso acquisitis), ac
uti, frui, potirj, et gaudere possunt, et poterunt in futurum, pari modo uti, frui,









